
Jemaat-jemaat Allah Al Maséhi
Sabat 30/12/26/120

Teman-teman sekalian,

Kini kita berada pada hujung tahun yang lama dan bersambung dengan hari Sabat adalah perkumpulan kudus Tahun Baru seperti yang diperintahkan oleh Alkitab. Karya berkenaan Bulan dan Tahun Baru (No. 213) akan menjelaskannya.

Tahun ini pada waktu Paskah, seperti biasa, kita akan mendengar dari Jemaat-jemaat Tuhan yang telah dicabuli teologi cacat Armstrongisme yang mendakwa bahawa malam Perjamuan Suci adalah sebenarnya Paskah dan bahawa Perjamuan Suci bukanlah gelarannya yang betul.

Kita akan meneliti logik hujah mereka di sini agar kita semua sedar betapa tidak logiknya saranan-saranan itu seperti mana yang telah dikemukakan oleh Jemaat Tuhan Sedunia (Worldwide Church of God) sebelum tahun 1995 dan berikutannya, dan yang masih diteruskan oleh cabang-cabangnya. Kita akan melihat bagaimana cara pertimbangan yang diaplikasikan kepada hal ini dapat dinafikan dengan mudah sebagai tidak munasabah jika ianya diaplikasikan kepada apa-apa hal lain oleh mana-mana jemaat lain.

Perjamuan Suci dan Paskah

Perjamuan Suci dirujukkan dalam Kitab Perjanjian Baru pada 1 Korintus 11:20. Kata “perjamuan” disebutkan dalam injil-injil berkenaan perjamuan ini. Ianya dipelihara pada malam hari ke 14 Bulan Pertama. Paskah adalah pada hari ke 15 dan Perayaan Roti Tidak Beragi dipelihara selama tujuh hari dari hari ke 15 hingga hari ke 21 Abib.

Anak domba Paskah disembelih setiap tahun sewaktu zaman Bait Suci dan selanjutnya telah dipelihara sebagai satu perayaan oleh Jemaat dan Judaisme dan oleh orang-orang Samaria serta kesemua mazhab Yahudi, yang memahami bahawa tempoh pengorbanan itu (dan pembunuhan Kristus dalam kes Jemaat) adalah dari jam kesembilan hingga jam kesebelas hari ke 14 bulan itu, dan anak domba itu diolah dan dipanggang dan dimakan pada malam hari ke 15 bulan tersebut, iaitu malam untuk memerhati atau malam observasi, yang diberi gelaran yang mengelirukan, “Malam untuk Berjaga-jaga” oleh sistem WCG. Sisa yang tinggal dibuang agar tiada yang tertinggal hingga pagi hari ke 15 bulan itu. Paskah dimakan di luar tempat kediaman sendiri dalam tempat tinggal sementara, yang dijalankan dari petang yang memulakan hari ke 14 dan didiami selama dua malam dan satu hari, iaitu waktu siang hari ke 14 dan pada pagi hari ke 14 orang-orang itu dibenarkan kembali ke tempat kediaman mereka sendiri, sesuai dengan Ulangan 16. Namun begitu, mereka masih lagi memelihara Perayaan Roti Tidak Beragi selama tujuh hari selanjutnya dengan menghadiri acara-acara ibadah dan memelihara hari raya ini hinggalah hari terakhir 21 Abib, yang juga merupakan satu Hari Suci.

Orang Yahudi telah memperkenalkan sistem Penundaan (Penangguhan) pada abad ketiga dan keempat dengan perkenalan mereka akan Rosh Hashanah dari orang Babilon, serta implementasi perhitungan mereka sekitar tahun 344-358 TM dengan menggunakan hari pertama Tishri sebagai dasar perhitungan mereka, dan bukannya konjunksi itu seperti yang dilakukan sewaktu zaman Bait Suci dan oleh Jemaat selanjutnya. Pernyataan-pernyataan yang mengesahkan fakta ini serta penentuan-penentuan waktunya terkandung dalam karya Rabbi Kohn iaitu Para Pemelihara Sabat di Transylvania (CCG Publishing 1998). 

Kebanyakan salahfaham ini telah disokong oleh pengajian yang salah dan kadangkala oleh salahtafsir jelas. Satu contohnya adalah istilah “antara petang” yang digunakan untuk cuba menunjukkan bahawa [anak domba] Paskah itu sebenarnya disembelih pada petang 13 Abib, dan dengan itu telah disembelih dan dimakan oleh Kristus serta murid-muridnya pada Perjamuan Suci. Hujah ini adalah palsu dan dinafikan oleh kata-kata Kristus sendiri dalam Lukas 22:15-16. Ianya jelas diketahui bahawa jamuan ini bukanlah jamuan Paskah itu sendiri tetapi jamuan Chagigah yang mendahuluinya, dan Bullinger membuat catatan ini dalam nota sampingannya kepada ayat-ayat itu sebagaimana diterbitkan dalam Alkitab Companion.

Hujah-hujah berhubung ben har arbayim, iaitu istilah “antara petang” itu, diperiksa dalam karya Hari Paskah (No. 98). Ramai orang tidak ingin dan tidak mampu memeriksa hal ini secara rasional kerana takut bahawa mereka akan terpaksa mengaku kesilapan mereka serta bertaubat dari kesilapan tersebut.

Maka itu, ianya sesuai untuk kita periksa hal ini secara logik dan berdisiplin.

Kebenaran Alkitab 1: Tuhan menjanjikan melalui hamba-hambaNya para nabi bahawa Dia akan mengutus seorang Mesias sebagai pembebasan.

Kebenaran Alkitab 2: Kristus atau Mesias adalah korban Paskah yang diutus Tuhan untuk menebus manusia dari dosa.

Kebenaran Alkitab 3: Kristus atau Mesias harus dikorbankan pada hari Paskah untuk layak sebagai Anak Domba Paskah.

Dasar Pertimbangan:

Jika dia tidak dikorbankan pada waktu tepat anak domba Paskah, maka dia hanyalah satu korban biasa dan bukannya korban Paskah.

Jika dia telah menjamu Paskah sebenar, maka dia bukannya telah dikorbankan pada waktu yang betul dan kerana itu tidak mungkin adalah Mesias.

Itu adalah idea utama hujah tersebut.

Premis-premis:

P1. Kristus telah diutus ke dalam dunia agar dia menjadi korban tanpa dosa yang sempurna sebagaimana anak domba Paskah.

P2. Dia telah dikorbankan pada masa Paskah selaku anak domba Paskah.

Kesimpulan: Maka itu:

KA. Dia tidak mungkin telah menyertai sesuatu untuk apa dia telah dikorbankan pada waktu yang ditetapkan.

KB. Jika dia tidak dikorbankan pada waktu Korban Paskah, iaitu dikorbankan pada satu waktu tertentu, maka dia bukanlah Anak Domba Paskah.


P3. Jika Kristus tidak dikorbankan pada waktu korban Paskah; dan,


P4. Hanya orang yang dikorbankan sebagai korban Paskah sahaja yang mungkin menjadi Mesias



Maka:

KC. Yesus anak Mariam, anak perempuan Heli, tidak mungkin adalah Kristus, iaitu Mesias, melainkan dia telah dikorbankan pada waktu tepat seperti mana yang ditetapkan dalam hukum.


P5. Jika Kristus adalah anak domba Paskah, dan

P6. Dia menyatakan keinginannya untuk menjamu Paskah itu dengan murid-muridnya namun mengatakan bahawa dia tidak akan dapat memakannya bersama mereka sehinggalah ianya digenapi dalam Kerajaan Tuhan (Lukas 22:15-16); maka

KD. Dia bukannya memakan jamuan Paskah itu bersama murid-muridnya kerana waktu untuk penyembelihan Paskah itu belum lagi sampai.

KE. Dia sendiri mengatakan bahawa dia tidak akan menjamunya bersama mereka sehinggalah kerajaan itu dan dengan itu dia tidak terfikirpun bahawa dia sedang memakan Paskah itu bersama mereka.

P7. Kristus telah dikorbankan pada jam kesembilan hari ke 14 bulan Abib pada waktu Paskah itu lazimnya dikorbankan.

P8. Tubuh Kristus telah diturunkan dan dikuburkan sebelum malam agar orang ramai dapat memakan Paskah itu, kerana hari yang menjelang tiba itu adalah Hari Suci perayaan Paskah pada 15 Abib bilamana Paskah dimakan pada waktu malam, dan masih lagi dijamu hingga ke hari ini oleh orang Yahudi serta orang Samaria apabila mereka sesuai melakukan begitu.


Oleh itu:


KF. Kristus telahpun mati dan dikuburkan ketika Paskah dijamu dalam Israel.

KG. Semua orang tahu bahawa dia telah mati dan dikuburkan melalui Paskah yang dikorbankan pada waktu tepat Paskah apabila ia dipersembahkan kepada imam besar Israel , dan dimasukkan ke dalam kubur agar Paskah tersebut dapat diambil tanpa cela oleh mereka yang menguburkannya, dan dalam kata-kata mereka sendiri.

Turutan ini adalah logik yang tidak tersangkal. Premis-premisnya adalah benar dan logiknya sah, maka kesimpulan-kesimpulannya adalah betul.

Bagaimana pula orang-orang ini dapat diampuni atas kegagalan mereka untuk memelihara Perjamuan Suci?

Hakikatnya adalah, mereka yang berhujah menyokong Paskah hari ke 14, pada malam yang memulakan hari ke 14, sebenarnya memelihara hari yang mereka sebutkan sebagai Paskah itu pada hari sebelum hari sebenar ke 15 dan mempercayai bahawa mereka memelihara Paskah sedangkan ianya Perjamuan Suci.

Ini membuatkan mereka sebenarnya memelihara hal-hal yang sama pada hari yang telah sentiasa dipelihara jemaat dan kerana itu mereka mungkin betul. Namun begitu, oleh kerana mereka memelihara penundaan-penundaan dari kalendar Hillel selepas zaman Bait Suci, dan telah berbuat begitu sejak tahun 1942 apabila Hebert Armstrong telah dilucutkan keanggotaannya dari COG (SD) kerana memperkenalkan Kalendar Yahudi, maka mereka masih tersilap sebanyak sehari atau dua setiap tahun. Oleh itu mereka harus bertaubat.

Pertikaian-pertikaian berkenaan Paskah dalam Jemaat mula-mula adalah mengenai pengenalan sistem Easter pagan ke dalam Jemaat di Rom oleh biskop Rom yang baru pada masa itu, iaitu Anicetus, dalam tahun 154 TM serta pengenalan paksa sistem ini akhirnya di bawah Biskop Victor pada tahun 192 TM, yang telah akhirnya mengakibatkan perpecahan antara Jemaat Tuhan serta Jemaat Rom sejak masa itu. Tidak pernah diperdebatkan bahawa Paskah itu bukannya pada hari ke 14 Bulan Pertama, tetapi sebaliknya bahawa ia berlaku pada hari Jumaat dan Kebangkitan itu terjadi pada hari Minggu seperti mana dalam penyembahan dewa Attis di Rom dan Adonis di sebelah timur.

Pembacaan lanjut dalam hal ini adalah:

Pertikaian-pertikaian Quartodeciman (No. 277); Kalendar dan Bulan: Penundaan atau Perayaan (No. 195); Peranan Hukum Keempat di dalam Jemaat-jemaat Tuhan Pemelihara Sabat dalam Sejarah (No. 170); dan Permulaan Bulan dan Hari (No. 203).

